ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆՆԵՐԸ
	1. ՀՀ ֆինանսների նախարարություն
	09.03.2026թ.

	
	01/26/5481-2026

	Նախագծով առաջարկվում է ՀՀ կառավարության 04/05/2017թ. N 526-Ն որոշման 2-րդ կետի 1-ին ենթակետի «բ» պարբերությունը «կարգով» բառից հետո լրացնել «կամ կառավարության անհատական որոշմամբ» բառերով:

Նախագիծը հիմնավորող փաստաթղթի համաձայն՝ ՀՀ տարածքից դուրս կատարվող գնումները ներկայումս իրականացվում են մեկ անձից գնման ձևով, սակայն գործող կարգավորումներում առկա են որոշակի տարընկալումներ՝ կապված այն հարցի հետ, թե արդյոք առանձնահատուկ դեպքերում հնարավոր է գնումը իրականացնել ՀՀ կառավարության անհատական որոշման հիման վրա՝ առանց պատվիրատուի կողմից համապատասխան կարգ սահմանելու և որ առաջարկվող լրացումը կվերացնի այդ տարընկալումները և կապահովի ՀՀ տարածքից դուրս կատարվող և մեկ անձից գնման ձևով իրականացվող գնումների գործընթացի հստակ կարգավորումը և միասնական պրակտիկայի ձևավորումը:

Վերոնշյալի կապակցությամբ հայտնում ենք, որ  նախագծի հիմնավորումից պարզ չի դառնում, թե կառավարության անհատական որոշմամբ կոնկրետ ինչ հարցեր պետք է կարգավորվեն։ Առանց դրա հստակեցման առաջարկվող լրացումը կարող է ստեղծել իրավական անորոշություն, մինչդեռ գործող կարգավորումները արդեն իսկ հնարավորություն են տալիս մարմնի ղեկավարին սահմանել գնման տարբեր ձևերի կիրառման պայմանները: Միաժամանակ, եթե այնուամենայնիվ նպատակահարմար է համարվում նախատեսել կառավարության անհատական որոշմամբ կարգավորման հնարավորություն, հայտնում ենք, որ անհրաժեշտ կլինի հստակ սահմանել դրա առարկան և կիրառման դեպքերը: 
	Չի ընդունվել
ՀՀ կառավարության 2017 թվականի մայիսի 4-ի թիվ 526-Ն որոշման 2-րդ կետի 1-ին ենթակետի բ. պարբերության առաջին նախադասությունը, որում կատարվում է նախագծով առաջարկվող լրացումը արդեն իսկ ենթադրում է կառավարության համապատասխան անհատական որոշման առարկան, այն է՝ գնումների բազային միավորի յոթանասունապատիկը գերազանցող գին ունեցող ապրանքի, աշխատանքի կամ ծառայության գնումը: 
Ինչ վերաբերում է կիրառման դեպքերին, ապա հարկ է նշել, որ խնդրո առարկա ապրանքների, աշխատանքների կամ ծառայությունների գնման ընթացակարգի առանձնահատկությունները հաշվի առնելով հնարավոր չէ հստակ սահմանել կիրառման դեպքերի շրջանակը: Միևնույն ժամանակ, առաջարկում ենք Կառավարությանը օժտել հայեցողության լայն շրջանակով յուրաքանչյուր կոնկրետ դեպքում գնահատելու իր անհատական որոշմամբ գնումն իրականացնելու նպատակահարմարությունը:

	2. ՀՀ արդարադատության նախարարություն
	09.03.2026թ.

	
	/27.1.1/11074-2026

	Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետով նախատեսվում է Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) 2-րդ կետի 1-ին ենթակետի «բ» պարբերությունը «կարգով» բառից հետո լրացնել «կամ կառավարության անհատական որոշմամբ» բառերով։ 

Նշված լրացման արդյունքում Որոշման 2-րդ կետի 1-ին ենթակետի «բ» պարբերությունը կշարադրվի հետևյալ խմբագրությամբ․
«1) Հայաստանի Հանրապետության տարածքից դուրս գնումները կատարվում են` (․․․) բ․ տվյալ պետական կառավարման մարմնի ղեկավարի կողմից հաստատված կարգով կամ կառավարության անհատական որոշմամբ, եթե տվյալ գնման ընթացակարգի շրջանակում գնվելիք ապրանքի, աշխատանքի կամ ծառայության գինը գերազանցում է գնումների բազային միավորի յոթանասունապատիկը:»։

Այս առումով հարկ է նշել, որ ինչպես նախատեսվող լրացման, այնպես էլ Նախագծին կից ներկայացված հիմնավորման բովանդակությունից պարզ չէ, թե բոլոր այն դեպքերում, եթե տվյալ գնման ընթացակարգի շրջանակում գնվելիք ապրանքի, աշխատանքի կամ ծառայության գինը գերազանցում է գնումների բազային միավորի յոթանասունապատիկը, ի՞նչ չափանիշների հիման վրա է որոշվելու՝ գնումը պետք է կատարվի տվյալ պետական կառավարման մարմնի ղեկավարի կողմից հաստատված կարգո՞վ, թե՞ Կառավարության անհատական որոշմամբ։ Կարծում ենք՝ նման հստակեցման բացակայության պայմաններում առաջարկվող կարգավորումն իրավական անորոշություն է ստեղծելու՝ հանգեցնելով իրավակիրառ պրակտիկայում տարաբնույթ մեկնաբանությունների և խնդիրների։  

Ելնելով վերոգրյալից՝ գտնում ենք, որ Որոշման 2-րդ կետի 1-ին ենթակետի «բ» պարբերության մեջ անհրաժեշտ է հստակեցնել, թե ո՞ր դեպքերում պետք է կիրառվի գնումը պետական կառավարման մարմնի ղեկավարի կողմից հաստատված կարգով իրականացնելու վերաբերյալ կարգավորումը, իսկ ո՞ր դեպքերում՝ Կառավարության անհատական որոշմամբ իրականացնելու վերաբերյալ կարգավորումը։
Միաժամանակ, Նախագծով առաջարկվող լրացման կատարման դեպքում անհրաժեշտություն կառաջանա համապատասխան լրացում կատարել նաև Որոշման 2-րդ կետի 1-ին ենթակետի «բ» պարբերության երկրորդ նախադասության մեջ։
	Չի ընդունվել

Տե՛ս ՀՀ ֆինանսների նախարարության դիտարկմանն ի պատասխան ներկայացված դիրքորոշումը:

Ինչ վերաբերում է ՀՀ կառավարության 2017 թվականի մայիսի 4-ի թիվ 526-Ն որոշման 2-րդ կետի 1-ին ենթակետի բ. պարբերության երկրորդ նախադասության մեջ փոփոխություն կատարելու անհրաժեշտությանը, ապա դրան հնարավոր կլինի անդրադառնալ կոնկրետ փոփոխության անհրաժեշտությունը մատնանշելու պարագայում:

	2. Նախագծի 1-ին կետում «կառավարության» բառն անհրաժեշտ է փոխարինել «Կառավարության» բառով:
	Ընդունվել է


